
INNOVATSION G‘OYALAR VA YANGI ILMIY 
ISHLANMALAR ASOSIDA INNOVATSION 

MAHSULOTLAR YARATISHNING BOSHQARUV 
TIZIMI SAMARADORLIGINI OSHIRISH 

YO‘LLARI
Daliyev Xusan Xojakbarovich

Toshkent davlat iqtisodiyot universiteti mustaqil tadqiqotchisi 

Annotatsiya: Ushbu maqola innovatsion g‘oyalar va yangi ilmiy ishlanmalar asosida innovatsion mahsulotlar yaratishning 
boshqaruv tizimi samaradorligini oshirishning asosini yoritib berishga bag‘ishlangan. Maqolada innovatsion faoliyat nati-
jalarini tijoratlashtirishning samarali tizimini shakllantirish usullarini o‘rganish ushbu maqolaning mazmunini ochib  berish 
imkonini beradi. 

Kalit soʻzlar: innovatsiya, tijoratlashtirish, mahsulot, boshqaruv tizimi, yangi ilmiy ishlanmalar.
Abstract: This article is devoted to elucidating the basis of increasing the effectiveness of the management system of 
creating innovative products based on innovative ideas and new scientific developments. In the article, the study of the 
methods of forming an effective system of commercialization of the results of innovative activity allows to reveal the 
content of this article.

Key words: innovation, commercialization, product, management system, new scientific developments.
Аннотация: Данная статья посвящена выяснению основ повышения эффективности системы управления созда-
нием инновационной продукции на основе инновационных идей и новых научных разработок. В статье исследо-
вание методов формирования эффективной системы коммерциализации результатов инновационной деятель-
ности позволяет раскрыть содержание данной статьи.

Ключевые слова: инновация, коммерциализация, продукт, система управления, новые научные разработки.

K I R I S H
Ijtimoiy-iqtisodiy rivojlanishning strategik maqsadlarini va innovatsiyalarni tijoratlashtirish tuzilmalarini rivoj-

lantirish bo‘yicha jahon tajribasini o‘rganish shuni ko‘rsatadiki, innovatsion infratuzilmaning biznes va ijtimoiy 
sohalarga ta’siri tobora ortib bormoqda, bu esa, o‘z navbatida, innovatsion faoliyatni jadal rivojlanishi uchun 
sharoit yaratmoqda. 

O‘zbekistonda so‘nggi yillarda iqtisodiyotda boshqaruv tizimidagi yondashuvlarni tubdan o‘zgartirish, inno-
vatsion jarayonlarni samarali boshqaruvining xalqaro e’tirof etilgan tamoyillariga amal qilish, mamlakat raqobat-
bardoshligini oshirish singari jarayonlarni jadallashtirish borasida keng ko‘lamli islohotlar amalga oshirilmoqda. 

O‘zbekiston Respublikasi Prezidentining 2022-yil 6-iyuldagi “2022–2026-yillarda O‘zbekiston respublika-
sining innovatsion rivojlanish strategiyasini tasdiqlash to‘g‘risida”gi PF-165-son Farmonining “Innovatsion faoli-
yatni davlat tomonidan qo‘llab-quvvatlashning institutsional mexanizmlarini takomillashtirish orqali innovatsion 
faol tashkilotlar ulushini oshirish 4.2. bo‘limida qo‘yidagi chora – tadbirlar amalga oshirilishi vazifasi qo‘yilgan.

Bu vazifa esa, innovatsion faoliyat natijalarini tijoratlashtirishning samarali tizimini shakllantirish usullarini 
o‘rganish juda muhim ilmiy vazifa bo‘lib, izlanuvchidan – chuqur nazariy, uslubiy va amaliy rivojlanishni talab 
qiladi, bu esa o‘z navbatida, mavzuning dolzarbligi hamda ushbu dissertatsiyaning mazmunini ochib beradi.

M A V Z U G A  O I D  A D A B I Y O T L A R  S H A R H I
Innovatsion mahsulotlarni yaratish va ularni bozorda muvaffaqiyatli joriy etish zamonaviy iqtisodiyotning 

muhim jihatlaridan biridir. Tadqiqotchilar tomonidan innovatsion g‘oyalar va ilmiy ishlanmalarni tijoratlashtirish 
jarayonini samarali boshqarishning turli yondashuvlari o‘rganilgan. Shu bilan birga, ushbu jarayonning muhim 
qismi bo‘lgan boshqaruv tizimlarini takomillashtirish ham dolzarb masala sifatida ko‘tarilmoqda.

Dunyo tajribasiga ko‘ra, innovatsion mahsulotlar yaratishda samarali boshqaruv tizimlari muhim ahami-
yatga ega. Masalan, Chesbroughning «Open Innovation» konsepsiyasi (2003) innovatsion mahsulotlarni yara-

tishda tashqi resurslar va fikrlardan samarali foydalanishni ta’kidlaydi. Bu yondashuv tashkilotlarning innovat-
sion salohiyatini oshirishda ichki va tashqi bilimlarning o‘zaro aloqadorligini ta’minlash zarurligini ko‘rsatadi.

Shu bilan birga, Schumpeter (1934) tomonidan ilgari surilgan innovatsion nazariya iqtisodiy o‘sish-
ning muhim omili sifatida innovatsiyalarni ko‘radi. Ushbu yondashuvda yangi texnologiyalarning joriy etilishi 
va ular asosida yangi mahsulotlarning yaratilishi iqtisodiyotning harakatlantiruvchi kuchi sifatida qaraladi.  
Schumpeterning nazariyasi bugungi kunda ham dolzarb bo‘lib, ko‘plab tadqiqotchilar tomonidan chuqur 
o‘rganilgan.

O‘zbekistonda innovatsion faoliyatni boshqarish bo‘yicha tadqiqotlar o‘tkazayotgan iqtisodchi olimlardan 
biri professor Anvarbek Abdullayevning fikricha, mamlakatda innovatsion mahsulotlarni yaratishning boshqaruv 
tizimi ko‘p jihatdan resurslardan samarali foydalanishga, iqtisodiyotni diversifikatsiya qilishga va yangi tex-
nologiyalarni joriy etishga bog‘liq. Abdullayev o‘z tadqiqotlarida innovatsion jarayonlarni boshqarishda mahalliy 
sharoitlarga moslashtirilgan model va usullarni qo‘llashning ahamiyatini ta’kidlaydi. Shu bilan birga, u yangi 
ilmiy ishlanmalarning samaradorligini oshirish uchun mahalliy va xorijiy ilmiy yutuqlarni integratsiyalash zarur-
ligini qayd etadi.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usul-

lardan foydalanildi. Innovatsion mahsulotlar yaratishning boshqaruv tizimi samaradorligini oshirish xossalarini 
o‘rganishda umumiylikdan individuallikka va aksincha tartibda deduksion yoki induksion usullardan foydala-
nish samara bersa, abstrakt-mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil 
jarayonida ana shu ilmiy tadqiqot usullaridan, xususan, kuzatish, umumlashtirish, guruhlash, taqqoslash, tahlil 
qilishda esa sintez va tahlil usullarini keng foydalanildi. 

T A X L I L  V A  N A T I J A L A R
Bugungi kunda innovatsion faoliyatning asosiy natijalari bosqichma-bosqich o‘z samarasini ko‘rsatmoqda. 

Muallifning fikricha yaratilgan ilmiy ishlanmalarning amaliyotga tatbiq etilishi natijasida tarmoq va hududlarda 
quyidagi asosiy natijalarga erishiladi:

- “Navoiyazot” AJda sanoat oqova suvlarini tozalash biotexnologiyasi orqali (Navoiy davlat pedagogika 
instituti ilmiy loyihasi) zararli suvni iqtisodiy samarador va ekologik xavfsiz usulda tozalanadi. Tozalashdan hosil 
bo‘lgan biomassadan bioo‘g‘it tayyorlanib, qishloq xo‘jaligida organik o‘g‘it sifatida foydalaniladi.

- Surxondaryo viloyatidagi nasos stansiyalarini to‘xtatmasdan loyqa cho‘kmalaridan tozalash qurilmasi 
joriy qilinishi natijasida (Toshket davlat texnika universiteti Termiz filiali loyihasi) bitta nasos stansiyasida bir 
yilda o‘rtacha 10-50 million so‘mgacha mablag‘ tejaladi.

- xududlarda qishloq xo‘jaligi mahsulotlariga nokimyoviy usulda zararli mikroblarga qarshi ishlov berish 
texnologiyasi (Fanlar akademiyasi Mikrobiologiya instituti) orqali mahsulot sifatini uzoq muddatga saqlashga 
erishiladi.

- “O‘ztransgaz” AJ tozalangan tabiy gazni iste’molchilarga yetkazishda hid hosil qilish uchun qo‘llanadigan 
“Odorant” kimyoviy reagent ishlab chiqarishni mahalliylashtirish natijasida (Buxoro muxandislik texnologiya 
instituti) yillik import 300 ming AQSH dollariga teng mablag‘ tejaladi. 

- “Olmaliq KMK” AJ mis eritish zavodida texnogen chiqindilarni qayta ishlashga jalb qilinishi hisobiga 
(Fanlar akademiyasi 

Ion-plazma va lazer texnologiyalari instituti) qo‘shimcha 37,0 mln dollarga teng mahsulot ishlab chiqarish 
imkonini beradi (1,2 ming tonna mis, 174,5 kg oltin va 20,6 tonna kumush).

- Maishiy elektrotexnika vositalari uchun import o‘rnini bosuvchi va eksportga yo‘naltirilgan “Kremniyli diod 
termodatchiklari” (Fizika-texnika instituti “Foton” AJ bilan hamkorlikda) ishlab chiqarish yo‘lga qo‘yiladi (2020 
yilda respublikaga ushbu turdagi mahsulot 8,4 mln AQSH dollarga import qilingan).

- Qurilish sohasida mustahkamligi yuqori va chidamli beton olish texnologiyasi tadbiq etilishi natijasida 
(Transport universiteti) 

2 polosali 500 km uzunlikdagi yo‘l qurilishida yiliga 6 mlrd so‘m tejalishi kutilmoqda.
- Bazalt toshidan yillik ishlab chiqarish quvvati 50 ming tonna bo‘lgan yong‘inga xavfsiz, harorat va kis-

lotaga chidamli sendvich panellari va zamonaviy kompozit qurilish materiallari ishlab chiqariladi (Farg‘ona 
viloyati Yoshlar innovatsiya markazi DUK). Loyiha doirasida 250 ta yangi ish o‘rinlar yaratiladi, eksport xajmi 
12,0 mln yevroni tashkil etishi rejalashtirilgan.

- Lak-bo‘yoq mahsulotlari ishlab chiqarishda qo‘llaniladigan yillik quvvati 300 ming tonna bo‘lgan polivini-
latsetat ishlab chiqariladi (Namangan davlat universiteti). Natijada yillik importni 30%ga qisqartirish va 500 ming 
AQSH dollargacha daromad olish kutilmoqdа.

Xalqaro hamkorlik faoliyati bo‘yicha joriy yilning may oyida O‘zbekiston va Hindiston ishbilarmon doiralari 
hamda innovatsiya sohasidagi ekspertlari ishtirokida yosh tadbirkorlar uchun xalqaro seminar tashkil qilindi. 
Uning doirasida “Tadbirkorlik bo‘yicha jahon chempionati” (Entrepreneurship World Cup)ning milliy saralash 
bosqichiga 130 dan ortiq loyihalar kelib tushgan, ulardan 13 ta startap loyihalar milliy saralash bosqichining 
finaliga yo‘llanma oldi. Tadbir davomida jamoalar o‘z g‘oyalari va biznes-rejalarini erkin xalqaro Hindiston, Isroil 
va BAAdan kelgan va mahalliy ekspertlardan iborat.

Mazkur shartnomalar to‘liq amalga oshishi natijasida gaz ta’minotida qo‘llaniladigan “Odorant” kimyoviy 
reagenti mahalliylashtiriladi va yillik 300 ming AQSH dollar valyuta sarfi tejaladi, tog‘-kon sanoatida radioaktiv 
radon miqdorini aniqlash uchun radonometr ishlab chiqariladi, olein kislotasini olish texnologiyasi joriy qilinadi, 
sanoat oqava suvlarini sianid ionlaridan tozalash texnologiyasi joriy qilinadi, qo‘shimcha uran olish texnologi-
yasi joriy qilinadi va uran ishlab chiqarish hajmi esa 15 %ga oshiriladi, metallurgiya tarmog‘ida xalqaro standart-
larga javob beradigan elektrod qoplamalari ishlab chiqariladi va mahsulot tannarxi o‘rtacha 30-50% pasayadi, 
avtomobil yo‘llarida qo‘llaniladigan yuqori chidamli beton ishlab chiqarish texnologiyasi joriy etiladi.

Shuningdek, innovatsion mahsulotlar ishlab chiqarilishini o‘zlashtirishga yo‘naltirilgan hamda tijoratlash-
tirishgacha tayyorlash maqsadida 19,037 mlrd. so‘mga teng 37 ta loyiha Innovatsiya vazirligi tomonidan moli-
yalashtirildi, shundan 1,9 mlrd. so‘mga teng 13 ta loyihaga tarmoq va xususiy sektor mablag‘lari jalb qilindi.

Ustuvor innovatsion, ilmiy-tadqiqot, tajriba-konstruktorlik, “startap” loyihalarini o‘z xarajatlarini o‘zi qoplash 
asosida moliyalashtirish uchun Jamg‘armaga 50,0 mlrd. so‘m budjet mablag‘lari ajratilgan. 

Mazkur qaror ijrosini ta’minlash maqsadida “Ustuvor innovatsion, ilmiy-tadqiqot, tajriba-konstruktorlik, 
“startap” loyihalarini tanlash va o‘z xarajatlarini o‘zi qoplash asosida moliyalashtirish tartibi to‘g‘risida”gi Nizom 
tasdiqlandi.

Innovatsiyalarni tijorat maqsadlarida tatbiq etishda bir qancha bahsli masalalarni belgilash lozim:
- tijoratlashtirish jarayoni ishtirokchilari o‘rtasida moddiy qiziqishning yetishmasligini nazarda tutadigan iqti-

sodiy maydon;
- tashkiliy soha: tuzilish va funksional yetishmovchilik;
- huquqiy soha ‒ innovatsiyalarni tijoratlashtirish jarayonining qonunchilik bazasining nomukammalligini 

nazarda tutadi; 
- moliyaviy soha ‒ innovatsiyalarni tijorat maqsadlarida amalga oshirish uchun investitsiya yetishmasligi 

yoki yo‘qligi masalalari;
- boshqaruv sohasi innovatsiyalarni yaratadigan va ularni tijoratlashtirishga muhtoj bo‘lgan tashkilot bosh-

qaruv tizimining nomukammalligi bilan bog‘liq muammolarni qamrab oladi;
- innovatsiyalarni tijoratlashtirishda kadrlar bilan bog‘liq paydo bo‘lishi mumkin bo‘lgan muammolar ‒ ularni 

yaratadigan tashkilotlar xodimlari bilan, zarur kadrlar yetishmasligi ‒ innovatsion brokerlar bilan bog‘liq;
- xulq-atvor sohasi, innovatsiya yaratuvchi korxonaning tashkiliy madaniyati hamda bozordagi o‘rni bilan 

bog‘liq munozarali masalalardan iborat;
- o‘z g‘oyalari va ishlanmalarini tijoratlashtirishga intilayotgan innovatsion tashkilotlar uchun axborot may-

doni, innovatsiyalarning axborot bazasini yaratish jarayoni va ulardan foydalanish samaradorligi bilan bog‘liq;
- marketing sohasi – yangiliklarni yaratadigan va uni tijoratlashtirishga ehtiyoj sezadigan har bir aniq 

korxona uchun marketing vositalaridan foydalanishning kengligini aniqlashga imkon beradi;
- infratuzilma sohasi ‒ innovatsiyalar subyektlari faoliyati bilan bog‘liq, innovatsiyalarni tijoratlashtirish 

jarayoni uchun moddiy-texnik, moliyaviy, tashkiliy-uslubiy, axborot, maslahat va boshqa xizmatlarni ko‘rsata-
digan resurslar va mablag‘larni o‘z ichiga oladi;

- texnik soha ‒ innovatsiyalarni tijoratlashtirish maqsadida, infratuzilmani rivojlantirishni ta’minlash uchun 
texnik imkoniyatlarni nazarda tutadi;

- imidj sohasi ‒ ommaviy axborot vositalarining jamiyat ongida shakllangan tijoratlashtirish infratuzilmasi 
elementlarining sun’iy qiyofasi bilan bog‘liq muammolarni o‘z ichiga oladi.

Mahalliy iqtisodiyotning innovatsion infratuzilmasining turli elementlarida innovatsiyalarni tijoratlashtirish-
ning yana bir muhim muammosi, ishlab chiqarish uchun zarur moliyaviy resurslarni va ushbu jarayon bilan 
bog‘liq barcha tavakkalchiliklarni o‘z zimmasiga olishga tayyor bo‘lgan investorlarni izlash bilan bog‘liq.

Texnologiyalarning tijorat jozibadorligini yetarlicha baholash muammosi tijoratlashtirish infratuzilmasining 
deyarli barcha elementlariga xos bo‘lib, ilmiy va texnik mahsulotlarni tijoratlashtirish imkoniyatlarini izlash amali-
yoti hali etarlicha rivojlanmaganligi bilan bog‘liq, har bir ishlab chiquvchi potensial xaridorlar va investorlarni 
izlash bilan shug‘ullanadi, ba’zi hollarda iste’molchilarning innovatsion mahsulotlarni sotib olishga yoki ularni 
iste’molchilarga qiziqish uyg‘otadigan turiga sarmoya kiritishni istamasliklari bilan duch keladi.

Intellektual mulkni himoya qilish va ulardan bozorda foydalanish sohasida ishlab chiqaruvchilarning sust 
huquqiy savodxonligi, shuningdek, umuman olganda, ushbu sohadagi qonunchilikning nomukammalligi va 
uning yechimi davlat darajasida juda muhim muammodir.

Innovatsionlik mezonlari ko‘rsatkichlari muammosi, tijoratlashtirish uchun infratuzilmani rivojlantirishda 
axborot sohasida ziddiyatli masalalar paydo bo‘lishini anglatadi. Zamonaviy biznes hamjamiyati zudlik bilan 
foyda ko‘rish, kam xavfli va arzon loyihalarni qo‘llab-quvvatlaydi. Innovatsion biznesning rentabelligi boshqa 
faoliyat turlariga qaraganda, ancha yuqori bo‘lishiga qaramay, bunday biznes yuqori tavakkalchilik va uzoq 
rivojlanish davriga ega.

Innovatsion mahsulot deganda, quyidagi xususiyatlarga yega bo‘lgan mahsulotga tushuniladi: mahsulot-
ning jahon bozoriga chiqarilishida cheklovlar yo‘q; oziq-ovqat mahsuloti (to‘g‘ridan to‘g‘ri analoglari yo‘q) yoki 
raqobatdosh mahsulotlarga nisbatan sezilarli afzalliklarga yega; ma’lum bo‘lgan mahsulotning bir nechta texnik 
parametrlarini sezilarli darajada yaxshilaydi.

Universitetlarda kichik biznesni yaratish va ro‘yxatdan o‘tkazish muammosi munozarali tashkiliy masaladir. 
Intellektual mulk muammosi, ilmiy-tadqiqot institutlari va universitetlardan unga huquqlarni olish muammosi hali 
ham mavjud. Intellektual mulk huquqi va investitsiyalarni olish uchun garov bo‘lmas ekan, xorijiy patent olish va 
kichik korxonalarni start-up bosqichida qo‘llab-quvvatlash mavjud bo‘lmaydi.

Yangi korxona ochish uchun texnologiya, aylanma mablag‘lar, yuridik ro‘yxatdan o‘tish, ishchilarning ish 
haqi va hujjatlar to‘plamini olish xarajatlari bilan birga kamida 10 ming dollar talab qilinadi. Sarmoyalarga bo‘lgan 
uzoq muddatli ehtiyoj, ish uchun ofis yo‘qligi, yuqori ijara haqi va ruxsatnomalar, cheklar olishning murakkab 
tizimi, ishlov berish vaqti, sertifikatlar va litsenziyalarni olishning murakkab, qimmat va ko‘p vaqt talab qiladigan 
tizimi.

Kichik korxonaning jahon bozoriga kirib olishining iloji yo‘qligi, chet ellik sheriklar insofsiz bo‘lgan taqdirda 
ularning manfaatlarini himoya qilish qiyinligi (yuridik xarajatlar mavjud emas). Bank tizimidagi ishonchsizlik, 
qonunchilikning beqarorligi va mantiqsizligi, kafolatlar va sug‘urtaning yetishmasligi, biznes-agentlari va xorijiy 
investorlarni jarayonda ishtirok etishdan bosh tortishlariga olib keladi. Reklama uchun soliq, reklama va piar 
kompaniyalari davlat tomonidan qo‘llab-quvvatlanmaganligi, intellektual mulk obyektlarini balansga ro‘yxatdan 
o‘tkazishning murakkabligi, uning analoglariga soliq solish. Innovatsion mahsulotlarga davlat buyurtmalari 
tizimining yetishmasligi.

Agar muassasa mualliflari intellektual mulkni yaratgan bo‘lsalar, unda uni xarajatlar qismida baholash va 
muvozanatlash juda qiyin. Patentlar, ruxsatnomalar, sertifikatlar, litsenziyalar, test hisobotlari, ishlab chiqish 
vaqtida mualliflarning ish haqi ‒ bu intellektual mulkni yaratish xarajatlaridir.

Biroq, bu xarajatlar intellektual mulk qiymati to‘g‘risida hech narsa anglatmaydi, sababi, intellektual mulk 
keyingi xarajatlar va daromadlar bilan belgilanadi. Muassasa, intellektual mulk obyektlarini ma’lum darajada 
munosib narxda (bozor narxida yemas) balansga qo‘yishi va darhol  QQS va daromad solig‘ini to‘lashi mumkin. 
Bundan tashqari, balansga qo‘yilgan qiymatning bir foizini nomoddiy aktiv sifatida to‘lash kerak bo‘ladi. 
Soliqlarni yig‘ish uchun hukumat intellektual mulkni yaratishni rag‘batlantiradi, ammo muassasa yoki korxona 
uni qidirmaydi. Faqatgina, intellektual mulk sotuvga tayyorlanayotgan bo‘lsa va unga xaridor bo‘lsa, soliq va 
amortizatsiya to‘lovlarini to‘lash zarurligini aytib, litsenziya narxini yoki korxona mahsuloti, mahsulotining qiy-
matini oshirish mantiqan to‘g‘ridir.

Yuqorida keltirilgan muammolarni ko‘rib chiqish va ularning tijoratlashtirish infratuzilmasi elementlari 
(biznes-inkubator, ilmiy-tadqiqot institutlaridagi tijoratlashtirish bo‘limi, konstruktorlik byurolari, universitet, tex-
nologiya uzatish markazlari va boshqalar) tomonidan hal etilishi darajasini baholash muhimdir.

X U L O S A  V A  T A K L I F L A R
Xulosa qilib aytadigan bo‘lsak, ushbu yo‘nalishda faoliyat ko‘rsatayotgan olimlar asarlarida, innovatsiyalarni 

tijoratlashtirish tizimini va innovatsion infratuzilmasini shakllantirishning nazariy va uslubiy asoslari yaratilgan. 
Biroq, to‘plangan tajribani qayta ko‘rib chiqish va iqtisodiyotdagi doimiy o‘zgarishlarga, ya’ni – ichki innovatsion 
ishlanmalarni rivojlantirishga va ularni mamlakat iqtisodiyotiga joriy etishga qaratilgan import o‘rnini bosish 
strategiyasini paydo bo‘lishi va kuchayishiga mos keladigan bunday kombinatsiyalarni, xududlarning potensi-
alini hisobga olgan holda ishlab chiqmoq lozim. Iqtisodiy rivojlanish vektorini, import o‘rnini bosish tomon siljitish 
yo‘nalishi bo‘yicha nazariy va amaliy ahamiyatga ega bo‘lgan masalalarni talqin qilish, ushbu dissertatsion 
tadqiqot ishi mavzusini tanlash, uning maqsad va vazifalarini belgilab olishga ko‘mak berdi. 

Mamlakatimiz ilm-fanining ilg‘or yutuqlari va istiqbolli innovatsion texnologiyalarni ishlab chiqarishga keng 
joriy etish, pirovard natijada iqtisodiyot tarmoqlari va tadbirkorlik faoliyatini yanada rivojlantirish O‘zbekistonda 
amalga oshirilayotgan islohotlarning muhim yo‘nalishlaridan biridir.

O‘tgan qisqa vaqt mobaynida sohada to‘planib qolgan muammolarni bartaraf etish, jumladan, ilmiy-tad-
qiqot muassasalari faoliyatini tartibga solish mexanizmlarini takomillashtirish, ilmiy ishlanma va ilmiy xajmdor 
texnologiyalarni ishlab chiqarishga tadbiq etish uchun innovatsion muhitni yaxshilash, ilmiy-tadqiqot faoliyati-
ning samaradorligi va sifatini oshirish, olinayotgan ilmiy-amaliy natijalar va yaratilayotgan ilmiy xajmdor mahsu-
lotlarning ichki va tashqi bozorlarda raqobatbardoshligini ta’minlashga yo‘naltirilgan tadbirlar amalga oshirildi, 
bir qancha muhim farmon va qarorlar qabul qilindi.

